
Pou Piblikasyon Imedyat: 2 novanm 2012 

GOUVÈNÈ CUOMO SIYEN DEKRÈ EGZEKITIF POU SISPANN RESTRIKSYON POU DISTRIBITÈ GAZ YO APRE 
OURAGAN SANDY 

 
Yèswa, Gouvènè Andrew M. Cuomo te siyen yon Dekrè Egzekitif pou pèmèt distribitè ak konpayi transpò 
yo pote gazolin, dizèl ak kewozèn nan Eta New York san yo pa gen pou satisfè egzijans anrejistreman, ki 
kapab soulaje mank gaz nan moman an akòz Ouragan Sandy. 
 
Pou kounye a, konpayi transpò yo dwe anrejistre nan Depatman Taksasyon ak Finans Eta a. Dekrè 
Egzekitif sa a ta sispann egzijans sa yo pou anrejistre pou yon ti tan. 
 
Gouvènè Cuomo di konsa, “Dekrè Egzekitif sa a ap pèmèt distribitè ak konpayi transpò yo pote gaz nan 
eta nou an akòz mank ki genyen kounye a yon fason pou Nouyòkè yo kapab retounen nan travay yo, nan 
fanmi yo ak lakay yo san pèdi tan.”  
 
Dirijan Majorite Sena a, Dean G. Skelos di konsa, “Akòz tanpèt la, pwodiksyon kabiran nou pa ase ditou, 
epi achtè kabiran yo ka bezwen achte kabiran nan men distribitè lòt eta pou satisfè demann kliyan yo 
nan Long Island. Egzijans eta a pou gen lisans ak pou peye taks konplike mwayen yo pou achte konbistib 
nan lòt eta. Eliminasyon egzijans sa yo pou yon ti tan ap elimine fòmalite administratif yo, epi sa ap ede 
ogmante apwovizyònman konbistib pou moun Long Island ki bezwen ale nan travay yo epitou ki bezwen 
mete gaz nan dèlko yo.” 
 
Anba la a se tèks Dekrè Egzekitif la: 
 
D E K R È   E G Z E K I T I F 
 
Sispansyon Pwovizwa Dispozisyon ki Konsène Distribisyon ak Transpò Kabiran Motè pou OIjans akòz 
Katastwòf nan Eta a  

ALÒSKE, nan dat 26 oktòb 2012 mwen te pibliye Dekrè Egzekitif Nimewo 47 pou deklare yon 
ijans akòz katastwòf nan 62 konte ki nan Eta New York;  
 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 
mwen genyen dapre Seksyon 29-a Atik 2-B Lwa Egzekitif la pou sispann pou yon ti tan 

dispozisyon espesifik nenpòt lwa jeneral, lwa lokal, òdonans, dekrè, règ oswa règleman, oswa 
kèk pati ladan yo, pou nenpòt ajans pandan yon ijans nan Eta a akòz katastwòf, si konfòmite 
avèk dispozisyon sa yo ta anpeche, jennen oswa retade aksyon ki nesesè pou siviv avèk 
katastwòf la, mwen sispann pou yon ti tan, pou peryòd ant dat Dekrè Egzekitif sa a jouk lè gen 
lòt avi, nan lwa sa yo: 
 
Seksyon 282, 283 ak 302 Lwa Fiskal, nan limit seksyon yo egzije yon moun k ap enpòte kabiran 
motè oswa kabiran motè dizèl oswa kòm yon distribitè kabiran motè dizèl;  
 
Seksyon 283-a Lwa Fiskal, nan limit li egzije yon moun pou anrejistre kòm konpayi transpò 
enpòtasyon oswa ekspòtasyon;  
 
Seksyon 285 ak 285-a Lwa Fiskal, nan limit egzijans seksyon yo aplike pou kabiran motè yo 
jwenn nan men yon moun ki pa gen obligasyon pou anrejistre kòm yon distribitè kabiran motè 
akòz Dekrè Egzekitif sa a;  
 
Seksyon 285-b Lwa Fiskal, nan limit egzijans seksyon yo aplike pou kabiran motè yo jwenn nan 
men yon moun ki pa gen obligasyon pou anrejistre kòm yon distribitè kabiran motè dizèl akòz 
Dekrè Egzekitif sa a;  
 
Seksyon 286, 286-a ak 286-b Lwa Fiskal, nan limit egzijans seksyon sa yo aplike pou kabiran 
motv oswa pou kabiran motè dizèl yon moun pran nan yon lòt eta pou pote nan Eta a akòz Dekrè 
Egzekitif sa a pa gen obligasyon pou anrejistre kòm yon distribitè kabiran motè, yon distribitè 
kabiran motè dizèl, oswa yon konpayi transpò enpòtasyon oswa ekspòtasyon; epi 
 
Seksyon 1134 Lwa Fiskal, nan limit yon moun ki pa gen obligasyon pou anrejistre kòm yon 
distribitè kabiran motè oswa kòm yon distribitè kabiran motè dizèl akòz Dekrè Egzekitif sa a gen 
obligasyon pou jwenn yon sètifika otorite yo. 
 
F È T anba siyati mwen ak So Prive Eta a nan Vil Albany, nan premye jou mwa novanm nan ane 
de mil douz. 
 
GOUVÈNÈ A  
Sekretè Gouvènè a 

